
రామావధూటితారావళి











	గీ.	
మహహ మురిపించి మంచిపూ లరసి తెచ్చి బొదవి నీమేనుఁ జేసెఁ గాఁబోలు బ్రహ్మ

దాన నిలఁ గల యెల్ల సుందరులలోన మాకు స్పృహణీయ వైతివ రామావధూటి.



	 







	సీ.	
కార్యవశంబు దీర్ఘప్రవాసము సేసి రెండు నొక్కటిసేయు దండిదేవు

నెనరున నేను రా నిధిఁగన్న నిఱుపేదకరణి గొబ్బున వచ్చి కౌఁగిలించి

బాష్పంబు లురమున బడిబడి యొత్తుచు గళ గద్గదిక దోప కలరవమున

నిష్ఠురంబుల నాడి నీకేళిసౌధమ్మునకును నీవట్లు దోడుకొనిపోయి



	 







	గీ.	
పాన్పుపైఁ జేర్ప వెనుకటిపాటు లెల్ల మఱచి యానందరసపూర్తి మనము లలర

మదనకైవర్తసామ్రాజ్యపదవిని మన మెటుల నుంటిమిగదె రామావధూటి.



	 







	సీ.	
నారంగములు బృహన్నారంగములు గల్గి విలసిల్లు నుద్యానవీథులందుఁ

గాదంబములు పద్మకాదంబములు గల్గి తనరారు కాసారతటములందుఁ

బర్యంకములు మహాపర్యంకములు గల్గి గణన కెక్కిన సౌధవీథులందు

మణిపుత్త్రికలు నభోమణిపుత్త్రిగలు గల్గి సౌరు మీఱిన చంద్రశాలలయందు



	 







	గీ.	
మనముమనముల మోహ ముమ్మరముగాఁగ మరునిఁ బూజించి మించి యేమరక రతుల

నతులగతులను దేలి సమ్మతుల మేఱి ఠీవిగ నుంటిమి గదవె రామావధూటి.



	 




సంపూర్ణము

		 ఈ పేజీలో చివరి మార్పు 17 జూన్ 2022న 06:11కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

